
   Телей, телей тенипех телей тулса тăкăнмасть, янкăр çутă тӳперен ырлăх çумăрĕ çумасть. Телей енне тăсăлан сукмак çулĕ такăр мар, ун тăрăх утма-чупма, ай-ай, пĕртте çăмăл мар. Телей текен ăнлавăн пĕлтерĕшĕ пит анлă, анлă кăткăс кăна мар, тĕрлĕ енлĕ сăнарлă. Телей тĕшшин виçине, ăраскалăн ырлăхне кашни курать хăй майлă, виçет хăйĕн ăс шайлă. Ăраскалăн, чăннипех, сăнĕ тĕрлĕ пурнăçра. Хăшĕ хăйĕн телейне курать укçа-тупрара, тепри тупать ăраскал иксĕлми юратура, виççĕмĕшĕ тивлетне туптать «ылтăн» аллипе хĕрӳ ĕçре тар тăкса, тăваттăмĕшĕ шăпине асăрхать ăслăлăхра...

Тем тесен те пурнăçра телей хăй тĕллĕн килмест, хăй ăçта упраннине ниепле те пĕлтермест. Ăна тупас тесессĕн тĕрлĕ-тĕрлĕ тĕрĕслев витĕр утса иртмелле, çын пулма вĕренмелле, пархатарлăх илмелле. Телей пурах тĕнчере!

Эппин, ăна хаклама, тĕрĕс-тĕкел упрама, хӳтĕлеме пĕлмелле. Ăрас-калăн ырлăхне, иксĕлми асамлăхне, вĕçĕмсĕр хăватлăхне кашни туйтăр тĕнчере! Унăн çутă хĕлхемĕ çунтăр кашни чĕрере!

  